
				এই পাতাটির মুদ্রণ সংশোধন করা প্রয়োজন। 
>३७ কুমারসম্ভব কাব্য।
[ ভগবানের স্বরূপ-নিরুপণ,-ইহা অতি গভীর ও গুহতম কথা ;
সুতরাং এরূপ মুমহতী প্রার্থনার সময় ইহা নহে। ]
২৫ । তখন ভগবান তাহার শুভ্র দশনকান্তি দ্বারা শিরঃস্থ চন্দ্রকলার ক্ষীণপ্রভাকে বাড়াইয়া, উত্তর করিলেন ঃ—
[ হর শিরে চন্দ্রের একটী-মাত্র কলা বিরাজ করে ; সুতরাং উহার
প্রভা ‘ক্ষীণ । কথা কহিবার কালে, দশন-কান্তি স্থপ্রকাশিত হইয়া, চন্দ্রকলার ক্ষীণ
কাস্তিকে বাড়াইল ;—ইহা দশনের উৎকর্ষ-ব্যঞ্জক ।
‘শুভ্র’ত্ব-হেতু দৰ্শন-কাস্তি, চন্দ্রকলার শুভ্র কাস্তিকে ‘বাড়াইতে
পারিল । ]
২৬ —“হে ঋষিগণ ! আপনার জানেন, আমার কোন প্রবৃত্তিই স্বার্থ প্রণোদিত নহে ; আমার অষ্টমূৰ্ত্তি দ্বারাই আমার এই পরার্থপ্রবৃত্তি সূচিত হইতেছে —
মহাদেবের অষ্টমূৰ্ত্তি, যথা –“সৰ্ব্বা” নামে ক্ষিতি-মূৰ্ত্তি, “ভব” নামে জল-মূৰ্ত্তি, “রুদ্র” নামে অগ্নি-মুৰ্ত্তি, “উগ্র” নামে বায়ু-মূৰ্ত্তি, “ভীম” নামে আকাশ-মূৰ্ত্তি, “পশুপতি” নামে যজমান-মূৰ্ত্তি, “মহাদেব” নামে চন্দ্র-মুৰ্ত্তি, এবং “ঈশান” নামে স্বৰ্য্য-মূৰ্ত্তি । মতান্তরে, অষ্টমূৰ্ত্তি, যথা –পঞ্চভূত, চন্দ্র, স্বৰ্য্য ও অগ্নি। ভগবানের এই সকল মূৰ্ত্তিই বিশ্বের হিতার্থে অবলম্বিত ও পরার্থে &थ८ग्नांछिंख् । ] *

